ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

482. fundur byggðarráðs Húnaþings vestra haldinn mánudaginn 12. mars 2007 kl. 10:00 á skrifstofu sveitarstjóra, Félagsheimilinu Hvammstanga.

 Dagskrá:

1. Bréf Sambands ísl. sveitarfélaga, landsþing 2007 

2. Bréf Dóms-og kirkjumálaráðuneytis

3. Bréf  Siglingastofnunar

4. Jöfnunarsjóður sveitarfélaga, yfirlit um framlög 2006 og áætlun 2007

5.
Drög að starfslýsingu fyrir forstöðumann íþróttamannvirkja/tómstundafulltrúa.

Afgreiðslur:

1. Fram lögð til kynningar dagskrá XXI Landsþings Sambands íslenskra sveitarfélaga sem haldið verður í Reykjavík þann 23. mars nk.
2. Bréf Dóms- og kirkjumálaráðuneytisins lagt fram. Í bréfinu er tilkynnt að við setningu reglugerðar um stjórnsýsluumdæmi sýslumanna og lögregluumdæmi lögreglustjóra hafi ekki reynst unnt innan tímamarka reglugerðarsetningarinnar að taka tillit til óskar sveitarstjórnar Húnaþings vestra um að varðstöð lögreglu verði staðsett á Hvammstanga. Í bréfinu er þess þó getið að ráðuneytið muni taka erindi sveitarstjórnarinnar til athugunar og að því verði svarað efnislega þegar mat á þörf og kostnaðaráhrifum beiðninnar liggur fyrir ásamt umsögn lögreglustjóra.
3. Fram lagt bréf Siglingastofnunar. Í bréfinu er greint frá því að við gerð Samgönguáætlunar 2007-2010 hafi ekki verið unnt að taka tillit til athugasemdar sveitarstjórnar Húnaþings vestra um að Hvammstangahöfn verði dýpkuð á árinu 2008. Í sl. viku kom í ljós að dýpi við Norðurgarð Hvammstangahafnar hefur minnkað verulega og hefur sveitarstjóri óskað eftir því við Siglingastofnun að gripið verði til aðgerða til að tryggja nægilegt dýpi við þann hluta hafnarinnar. Byggðarráð leggur áherslu á að viðeigandi úrbætur verði gerðar hið fyrsta og felur sveitarstjóra að fylgja því eftir.
4. Fram lagt uppgjör á framlögum Jöfnunarsjóðs sveitarfélaga til Húnaþings vestra á árinu 2006 ásamt áætlun um framlög ársins 2007.

5. Fram lögð drög að starfslýsingu íþrótta- og æskulýðsfulltrúa. Samþykkt að fresta umræðu og afgreiðslu til næsta fundar.
Samþykkt að taka á dagskrá:

6. Fram lagðar upplýsingar frá sorphirðuverktaka um timbur- og brotamálmsgáma til sveita. Sveitarstjóra og forstöðumanni tæknideildar er falið að ganga til samninga við sorphirðuverktaka á grundvelli framlagðra gagna.
Fundargerð upplesin og samþykkt.



Fundi slitið kl. 12:10

Heimir Ágústsson(sign.),


Skúli Þórðarson(sign.),

Guðný Helga Björnsdóttir(sign.),

Elín R. Líndal(sign.).
Áheyrnarfulltrúi:

Oddur Sigurðarson(sign.).

